
მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ


„მაღალმთიანი რეგიონების განვითარების შესახებ“ საქართველოს კანონის მე-8 მუხლის მე-3 პუნქტისა და „მაღალმთიანი დასახლებების განვითარების ფონდის განკარგვის წესის დამტკიცების შესახებ“ საქართველოს მთავრობის 2016 წლის 6 ივნისის №249 დადგენილებით დამტკიცებული მაღალმთიანი დასახლებების განვითარების ფონდის განკარგვის წესის მე-2 მუხლის მე-2, მე-4 და მე-5 პუნქტების საფუძველზე, მაღალმთიანი რეგიონების სოციალურ-ეკონომიკური პროგრესის სტიმულირებისა და მაღალმთიან დასახლებებში საჯარო ან კერძო პროექტების განხორციელებისათვის „საქართველოს 2021 წლის სახელმწიფო ბიუჯეტის შესახებ“ საქართველოს კანონით გათვალისწინებული მაღალმთიანი დასახლებების განვითარების ფონდისათვის გათვალისწინებული ასიგნებებიდან: 

ა) საქართველოს ფინანსთა სამინისტრომ უზრუნველყოს ა(ა)იპ - სოფლის განვითარების სააგენტოსთვის არა უმეტეს 5 000 000 (ხუთი მილიონი) ლარის გამოყოფა, საიდანაც: 

ა.ა) 826 500 (რვაას ოცდაექვსი ათას ხუთასი) ლარი მიმართული იქნება „აგროდაზღვევის პროგრამის დამტკიცების შესახებ“ საქართველოს მთავრობის 2020 წლის 10 აპრილის №236 დადგენილებით დამტკიცებული სახელმწიფო პროგრამის განსახორციელებლად;
ა.ბ) 1 500 000 (ერთი მილიონ ხუთასი ათასი) ლარი მიმართული იქნება „დანერგე მომავალი“ სახელმწიფო პროგრამის დამტკიცების შესახებ“ საქართველოს მთავრობის 2015 წლის 12 თებერვლის №56 დადგენილებით დამტკიცებული სახელმწიფო პროგრამის განსახორციელებლად;

ა.გ) 2 038 500 (ორი მილიონ ოცდათვრამეტი ათას ხუთასი) ლარი მიმართული იქნება „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის №139 განკარგულებით დამტკიცებული გადამამუშავებელი და შემნახველი საწარმოების თანადაფინანსების პროექტის განსახორციელებლად;

ა.დ) 120 000 (ას ოცი ათასი) ლარი მიმართული იქნება „მაღალმთიან რეგიონებში სახელმწიფო საკუთრებაში არსებული სათიბ-საძოვრების რაციონალურად გამოყენების სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 მაისის №265 დადგენილებით დამტკიცებული სახელმწიფო პროგრამის განსახორციელებლად; 
ა.ე) 515 000 (ხუთას თხუთმეტი ათასი) ლარი მიმართული იქნება „რძის მწარმოებელი სასოფლო-სამეურნეო კოოპერატივების მხარდაჭერის სახელმწიფო პროგრამის დამტკიცების შესახებ“ საქართველოს მთავრობის 2016 წლის 29 მარტის №150 დადგენილებით დამტკიცებული სახელმწიფო პროგრამის განსახორციელებლად;
ბ) არა უმეტეს 10 000 000 (ათი მილიონი) ლარისა მიიმართოს „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილებით დამტკიცებული საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურებისა და კრიტერიუმების შესაბამისად. 

ირაკლი ღარიბაშვილი 

განმარტებითი ბარათი
„მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის განკარგულების პროექტის თაობაზე
ინფორმაცია სამართლებრივი აქტის პროექტის შესახებ

„მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის განკარგულების პროექტის (შემდგომში - განკარგულების პროექტი) მომზადება განპირობებულია შემდეგი გარემოებებით:

„მაღალმთიანი რეგიონების განვითარების შესახებ“ საქართველოს კანონის მე-8 მუხლის მე-3 პუნქტის საფუძველზე, საქართველოს რეგიონული განვითარებისა და ინფრასტრუქტურის სამინისტრო (შემდგომში - სამინისტრო), მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის თაობაზე, მთის განვითარების ეროვნული საბჭოს (შემდგომში - საბჭო) წინადადების საფუძველზე მიმართავს საქართველოს მთავრობას.

საბჭოს 2021 წლის ---- -------------- სხდომის №--- ოქმის შესაბამისად, საბჭომ იმსჯელა და გადაწყვიტა, რომ 2021 წელს მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის თაობაზე შესაბამისი წინადადებით სამინისტროსათვის მიემართა, საქართველოს მთავრობისათვის წარდგენის მიზნით.

„მაღალმთიანი რეგიონების განვითარების შესახებ“ საქართველოს კანონის მე-8 მუხლის მე-2 პუნქტის შესაბამისად, მაღალმთიანი დასახლებების განვითარების ფონდის განკარგვა ხორციელდება საქართველოს მთავრობის მიერ დადგენილი წესით. აღნიშნული წესი დადგენილია „მაღალმთიანი დასახლებების განვითარების ფონდის განკარგვის წესის დამტკიცების შესახებ“ საქართველოს მთავრობის 2016 წლის 6 ივნისის №249 დადგენილებით. ამ უკანასკნელით დამტკიცებული წესის მე-2 მუხლის მე-2, მე4 და მე-5 პუნქტებისა და საბჭოს 2021 წლის --- -------- სხდომის №--- ოქმის საფუძველზე, განკარგულების პროექტის თანახმად, მაღალმთიანი დასახლებების განვითარების ფონდის სახსრები განიკარგება შემდეგნაირად:
ა(ა)იპ - სოფლის განვითარების სააგენტო (შემდგომში - სააგენტო) პროგრამების/პროექტების განხორციელების პროცესში უზრუნველყოფს მაღალმთიან დასახლებებში მცხოვრები ფერმერებისა და მოსახლეობისთვის ხელმისაწვდომი და მოქნილი პირობების შექმნას. სააგენტო მრავალი წელია ახორციელებს სოფლის მეურნეობის სფეროში არაერთ პროექტს/პროგრამას, რომელიც ორიენტირებულია, როგორც უშუალოდ სოფლის მეურნეობის მიმართულების განვითარებაზე ქვეყანაში, ასევე რეგიონში და სოფლად ადგილობრივი ფერმერებისა და მოსახელობის შესაბამის პროცესებში ჩართვაზე. მნიშვნელოვანია, რომ სახელმწიფო პროგრამების/პროექტების ფარგლებში მოხდეს მაღალმთიანი დასახლებების ჩართვა და მათი ადგილმდებარეობიდან გამომდინარე, დამატებითი ბენეფიტების შექმნა მიმდინარე პროცესების ფარგლებში, რათა მაქსიმალურად განხორციელდეს სახელმწიფო ბიუჯეტის ფარგლებში გამოყოფილი ასიგნებების ათვისება. 
ზემოაღნიშნულიდან გამომდინარე, განკარგულების პროექტის შესაბამისად, მაღალმთიან დასახლებებში სააგენტოს პროგრამების/პროექტების გახორციელებისათვის გამოიყოფა არაუმეტეს 5 000 000 (ხუთი მილიონი) ლარი შემდეგი მიმართულებებით:
826 500 (რვაას ოცდაექვსი ათას ხუთასი) ლარი მიმართული იქნება „აგროდაზღვევის პროგრამის დამტკიცების შესახებ“ საქართველოს მთავრობის 2020 წლის 10 აპრილის №236 დადგენილებით დამტკიცებული სახელმწიფო პროგრამის განსახორციელებლად. თუ გავითვალისწინებთ 2020 წელს გაცემული პოლისების რაოდენობას, 2021 წელს მაღალმთიანი დასახლებების ბიუჯეტიდან შესაძლებელია მიიმართოს 2021 წელს 826 500 ლარი.

1 500 000 (ერთი მილიონ ხუთასი ათასი) ლარი მიმართული იქნება „დანერგე მომავალი“ სახელმწიფო პროგრამის დამტკიცების შესახებ“ საქართველოს მთავრობის 2015 წლის 12 თებერვლის №56 დადგენილებით დამტკიცებული სახელმწიფო პროგრამის განსახორციელებლად. აღნიშნული ბიუჯეტი გადანაწილდება, პროგრამის ფარგლებში უკვე გაფორმებული ხელშეკრულებების თანადაფინანსებაზე. ჯამში 2020 წელს გაფორმდა 1,880,818.87 ლარის თანადაფინანსებაზე ხელშეკრულება, აქედან 489,766.81 ლარი ჯერ სააგენტოს გადარიცხული არ აქვს, ხოლო დანარჩენი თანხა მოხმარდება 2021 წელს გასაფორმებელი ხელშეკრულებების თანადაფინანსებას.
2 038 500 (ორი მილიონ ოცდათვრამეტი ათას ხუთასი) ლარი მიმართული იქნება „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის №139 განკარგულებით დამტკიცებული გადამამუშავებელი და შემნახველი საწარმოების თანადაფინანსების პროექტის განსახორციელებლად. გადამამუშავებელი საწარმოების თანადაფინანსების პროექტის ფარგლებში სააგენტოს სამ ბენეფიციართან უკვე გაფორმებული აქვს თანადაფინანსების ხელშეკრულება, ხოლო სამი ბენეფიციარი ელოდება თანადაფინანსების ხელშეკრულებების გაფორმებას. შესაბამისად 2021 წლის ბიუჯეტის თანხა ამ ნაწილში მიმართული იქნება აღნიშნული თანადაფინანსებისათვის.

120 000 (ას ოცი ათასი) ლარი მიმართული იქნება „მაღალმთიან რეგიონებში სახელმწიფო საკუთრებაში არსებული სათიბ საძოვრების რაციონალურად გამოყენების სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 მაისის №265 დადგენილებით დამტკიცებული სახელმწიფო პროგრამის განსახორციელებლად. აღნიშნული ბიუჯეტიდან დაფინანსდება ორი ბენეფიციარი ინპლემენტების შესაძენად.

515 000 (ხუთას თხუთმეტი ათასი) ლარი მიმართული იქნება „რძის მწარმოებელი სასოფლო-სამეურნეო კოოპერატივების მხარდაჭერის სახელმწიფო პროგრამის დამტკიცების შესახებ“ საქართველოს მთავრობის 2016 წლის 29 მარტის №150 დადგენილებით დამტკიცებული სახელმწიფო პროგრამის განსახორციელებლად. პროექტის ფარგლებში მოხდება სამი ბენეფიციარის დაფინანსება და 2020 წლის თანადაფინანსების ხელშეკრულებიდან რ.კ ულეველასთვის დარჩენილი ტრანშის 65 000 (სამოცდახუთი ათასი) ლარის დაფინანსება.

ამასთან მნიშვნელოვანია მაღალმთიან დასახლებებში განხორციელდეს ინფრასტრუქტურული პროექტები, გამომდინარე აქედან 10 000 000 (ათი მილიონი) ლარი გამოეყოფა საქართველოს რეგიონული განვითარებისა და ინფრასტრუქტურის სამინისტროს მაღალმთიან დასახლებებში ინფრასტრუქტურული პროექტების განსახორციელებლად „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილებით დამტკიცებული საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურებისა და კრიტერიუმების შესაბამისად. 
ინფორმაცია ევროკავშირის სამართლებრივი აქტის შესახებ

განკარგულების პროექტი არ უკავშირდება ევროკავშირის რომელიმე სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება


განკარგულების პროექტის მიღება გავლენას არ იქონიებს სახელმწიფო ბიუჯეტის საშემოსავლო და ხარჯვით ნაწილებზე, ასევე, არ არის დაკავშირებული სახელმწიფოს მიერ ახალი ფინანსური ვალდებულებების აღებასთან. 


„საქართველოს 2021 წლის სახელმწიფო ბიუჯეტის შესახებ“ საქართველოს კანონით გათვალისწინებულია მაღალმთიანი დასახლებების განვითარების ფონდის მოცულობა 15 000 000 (თხუთმეტი მილიონი) ლარით. 


განკარგულების პროექტის მიღების შემთხვევაში, „საქართველოს 2021 წლის სახელმწიფო ბიუჯეტის შესახებ“ საქართველოს კანონით გათვალისწინებული მაღალმთიანი დასახლებების განვითარების ფონდისათვის გათვალისწინებული ასიგნებებიდან:
ა) საქართველოს ფინანსთა სამინისტრო უზრუნველყოს ა(ა)იპ - სოფლის განვითარების სააგენტოსთვის არა უმეტეს 5 000 000 (ხუთი მილიონი) ლარის გამოყოფას, საიდანაც 826 500 (რვაას ოცდაექვსი ათას ხუთასი) ლარი მიმართული იქნება „აგროდაზღვევის პროგრამის დამტკიცების შესახებ“ საქართველოს მთავრობის 2020 წლის 10 აპრილის №236 დადგენილებით დამტკიცებული სახელმწიფო პროგრამის განსახორციელებლად, 1 500 000 (ერთი მილიონ ხუთასი ათასი) ლარი მიმართული იქნება „დანერგე მომავალი“ სახელმწიფო პროგრამის დამტკიცების შესახებ“ საქართველოს მთავრობის 2015 წლის 12 თებერვლის №56 დადგენილებით დამტკიცებული სახელმწიფო პროგრამის განსახორციელებლად, 2 038 500 (ორი მილიონ ოცდათვრამეტი ათას ხუთასი) ლარი მიმართული იქნება „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის №139 განკარგულებით დამტკიცებული გადამამუშავებელი და შემნახველი საწარმოების თანადაფინანსების პროექტის განსახორციელებლად, 120 000 (ას ოცი ათასი) ლარი მიმართული იქნება „მაღალმთიან რეგიონებში სახელმწიფო საკუთრებაში არსებული სათიბ-საძოვრების რაციონალურად გამოყენების სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 მაისის №265 დადგენილებით დამტკიცებული სახელმწიფო პროგრამის განსახორციელებლად, ხოლო 515 000 (ხუთას თხუთმეტი ათასი) ლარი მიმართული იქნება „რძის მწარმოებელი სასოფლო-სამეურნეო კოოპერატივების მხარდაჭერის სახელმწიფო პროგრამის დამტკიცების შესახებ“ საქართველოს მთავრობის 2016 წლის 29 მარტის №150 დადგენილებით დამტკიცებული სახელმწიფო პროგრამის განსახორციელებლად;
ბ) არა უმეტეს 10 000 000 (ათი მილიონი) ლარისა მიიმართება „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილებით დამტკიცებული საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურებისა და კრიტერიუმების შესაბამისად. 

პროექტის მოსალოდნელი შედეგი

განკარგულების პროექტის მიღების შემთხვევაში, „საქართველოს 2021 წლის სახელმწიფო ბიუჯეტის შესახებ“ საქართველოს კანონით გათვალისწინებული მაღალმთიანი დასახლებების განვითარების ფონდით გათვალისწინებული ასიგნებები განიკარგება განკარგულების პროექტის შესაბამისად, რაც მოახდენს მაღალმთიანი რეგიონების სოციალურ-ეკონომიკური პროგრესის სტიმულირებას მაღალმთიან დასახლებებში საჯარო ან კერძო პროექტების განხორციელების გზით.
პროექტის განხორციელების ვადები

განკარგულების პროექტი არ ითვალისწინებს რაიმე დავალების შესრულების ვადებს. 

პროექტის ავტორი და პროექტის წარმდგენი

განკარგულების პროექტის ავტორი და წარმდგენია საქართველოს რეგიონული განვითარებისა და ინფრასტრუქტურის სამინისტრო.
